
নিস্বাৰ্থ প্ৰকৃত প্ৰেম-প্ৰতিকৃতি দেবী।

অনাদি কালতে বিশ্বৰূপ বিশ্বপতি

বিশ্ব খনিকৰে স্ৰজিলে যেতিয়া আই

ব্ৰহ্মাণ্ড নিখিল, তেতিয়াই স্ৰজিছিল।

অমৃত সুৱদি অবিনাশী এই ফল

মাতৃপ্ৰেম। নমো নমো প্ৰকৃতি ৰূপিণী

ভগবতী মাতৃ মোৰ। নমো নমো পিতা

মৰ্ত্ত্যৰ দেৱতা মোৰ। অধম সন্তানে

মাগিছোঁ বিদায়। আজি আশীৰ্ব্বাদ কৰি

দিয়ক মেলানি। দেৱতাৰ ইচ্ছামতে

দেৱকায সাধিবলৈ যাম আমি।







যশোদা। যোৱা বাছা, ভগৱন্তে কৰক কল্যাণ।





নন্দ।দুৰ্গা দুৰ্গতি নাশিনী মা দশভূজা




 


আপদে বিপদে ৰক্ষা কৰা যেন সদা।

নিৰাপদে আহিবা উলটি প্ৰিয়তম।







(পট পৰিবৰ্ত্তন)





⸻





দ্বিতীয় দৃশ্য





[ অক্ৰুৰ, বলৰাম, কৃষ্ণ আৰু এজাক গোপিনী]





অকুৰ। সৌৱা নগৰ প্ৰান্তত ৰৈ আছে ৰথ।





 বলা শীঘ্ৰে, যাব লাগে বাট বহুদুৰ।

